
1. Իրավական ակտի ընդունման անհրաժեշտությունը
ՀՀ բոլոր այն համայնքներին, որոնց  վարչական սահմաններում նախկինում համայնքների վարչական սահմաններից դուրս, մարզերի վարչական սահմաններում գտնվող գյուղատնտեսական նշանակության հողեր՝ արոտներ և խոտհարքներ (բնական կերահանդակներ) են ընդգրկվել, ապահովել այդ հողերի գնահատման քարտեզներով և տեղեկագրերով:
1. Ընթացիկ  իրավիճակը և խնդիրները
Տարիներ շարունակ համայնքների ղեկավարներից և հողօգտագործողներից եղել են բազմաթիվ դժգոհություններ և բողոքներ գյուղատնտեսական հողատեսքերի կադաստրային արժեքների, գնահատման խմբերի, հողի հարկի և այլ ցուցանիշների վերաբերյալ: Ներկայումս գործող գյուղատնտեսական հողատեսքերի հարկման բազայի հիմնական թերությունները կայանում են նրանում, որ կադաստրային գնահատման հիմքում դրված են 1997թ. հաստատված կադաստրային գները, իսկ այդ գները ստացվել են 30-40 տարի առաջ կատարված գյուղատնտեսական հողատեսքերի որակական ուսումնասիրությունների, հողագիտական, հողաշինարարական, երկրաբուսաբանական հետազոտությունների և նախկին կոլխոզ-սովխոզների տնտեսական հաշվետվությունների վերլուծությունների հիման վրա: Ցանկանալով բարելավել իրավիճակը, ստանալ գյուղատնտեսական հողատեսքերի ճշգրտված գներ 2002-2006թթ-ին կատարվել են ուսումնասիրությունների և հետազոտությունների նորացում /կորեկտիրովկա/: 2002-2004թթ-ին այն իրականացվել է ՀՀ համայնքների վարչական սահմաններում գտնվող հողերի, իսկ 2005-2006թթ-ին` ՀՀ համայնքների վարչական սահմաններից դուրս գտնվող հողերի նկատմամբ: Հողագիտական, երկրաբուսաբանական և հողաշինարարական հետազոտություններով ի հայտ են բերվել գյուղատնտեսական հողատեսքերի վիճակի տվյալները, ձևավորվել են տարածքների հողակադաստրային գնահատման խմբերը և կազմվել է հողերի որակական գնահատումը` բոնիտետը: 
2009-2010 թվականների ընթացքում <<Հայաստանի Հանրապետության վարչատարածքային բաժանման մասին>> Հայաստանի Հանրապետության օրենքում կատարված փոփոխություններով ՀՀ մի շարք համայնքների վարչական սահմաններում ընդգրկվեցին համայնքների վարչական սահմաններից դուրս գտնվող, պետական  սեփականություն հանդիսացող հողերը, որոնց կադաստրային գները մինչև օրս սահմանված չեն, ինչի հետևանքով խոչընդոտներ են առաջանում կապված այդ հողերի տնտեսական շրջանառության հետ: 
1. Առկա խնդիրներին առաջադրվող լուծումները
Առկա խնդիրներին լուծում տալու համար անհրաժեշտ է հաստատել ՀՀ  համայնքների վարչական սահմաններում ընդգրկված գյուղատնտեսական նշանակության հողերի՝ բնական կերահանդակների (արոտներ և խոտհարքներ) հողակադաստրային գները և զուտ եկամուտները, վարչական սահմաններում հողեր ընդգրկված համայնքներին ապահովել հողակադաստրային գնահատման քարտեզներով և տեղեկագրերով:
1. Աշխատանքների իրականացման նպատակը

Ներկայացված նախագծով առաջարկվում է հաստատել Հայաստանի Հանրապետության համայնքների վարչական սահմաններում ընդգրկված՝ նախկինում համայնքների վարչական սահմաններից դուրս, մարզերի վարչական սահմաններում գտնվող գյուղատնտեսական նշանակության հողերի՝ արոտների և խոտհարքների (բնական կերահանդակներ) կադաստրային գները և զուտ եկամուտները, ինչը համայնքներին հնարավորություն կտա մեթոդապես ճշգրիտ հիմքերի վրա դնել գյուղատնտեսական հողատեսքերի գների սահմանումը, հողի հարկի, վարձավճարի, գրավի նորմաների որոշումը, արդյունավետ հողօգտագործման տարբեր բնույթի հարաբերությունների կարգավորումը:


ՏԵՂԵԿԱՆՔ
<<Հայաստանի Հանրապետության համայնքների վարչական սահմաններում ընդգրկված՝ նախկինում համայնքների վարչական սահմաններից դուրս, մարզերի վարչական սահմաններում գտնվող գյուղատնտեսական նշանակության հողերի՝ արոտների և խոտհարքների (բնական կերահանդակներ) 2016 թվականի կադաստրային գները հաստատելու մասին>> ՀՀ կառավարության որոշման նախագծի ընդունման առնչությամբ ՀՀ պետական բյուջեի եկամուտների և ծախսերի էական ավելացման կամ նվազեցման բացակայության մասին
<<Հայաստանի Հանրապետության համայնքների վարչական սահմաններում ընդգրկված՝ նախկինում համայնքների վարչական սահմաններից դուրս, մարզերի վարչական սահմաններում գտնվող գյուղատնտեսական նշանակության հողերի՝ արոտների և խոտհարքների (բնական կերահանդակներ) կադաստրային գները հաստատելու մասին>> ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:
ՏԵՂԵԿԱՆՔ
<<Հայաստանի Հանրապետության համայնքների վարչական սահմաններում ընդգրկված՝ նախկինում համայնքների վարչական սահմաններից դուրս, մարզերի վարչական սահմաններում գտնվող գյուղատնտեսական նշանակության հողերի՝ արոտների և խոտհարքների (բնական կերահանդակներ) 2016 թվականի կադաստրային գները հաստատելու մասին>> ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին 
<<Հայաստանի Հանրապետության համայնքների վարչական սահմաններում ընդգրկված՝ նախկինում համայնքների վարչական սահմաններից դուրս, մարզերի վարչական սահմաններում գտնվող գյուղատնտեսական նշանակության հողերի՝ արոտների և խոտհարքների (բնական կերահանդակներ) կադաստրային գները հաստատելու մասին>> ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություն կատարելու անհրաժեշտություն չկա: 

